جىسمانىي سۇغۇرتىغا سۇغۇرتىلىتىش كۆرسەتمىسىنىڭئۆلچەملىك مەزمۇنى
ھۆرمەتلىك خېرىدار: 

جىسمانىي سۇغۇرتا كىشىلەرنىڭ ئۆمرى ۋە تېنى سۇغۇرتا نىشانى قىلىنىدىغان سۇغۇرتىدۇر. سۇغۇرتىلانغۇچى ئۆلۈپ كېتىش، مېيىپ بولۇش، كېسەل بولۇشقا ئوخشاش خەۋپ-خەتىرى بار ھادىسىلەرگە ئۇچرىغاندا ياكى توختامدا پۈتۈشكەن ياشقا يەتكەندە ۋە مۇددەت توشقاندا، سۇغۇرتا شىركىتى توختامدا پۈتۈشكىنى بويىچە سۇغۇرتا پۇلى بېرىدۇ. جىسمانىي سۇغۇرتىدا كاپالەتلەندۈرۈش ۋە ئۇزۇن مۇددەتلىك پۇل ئامانەت قويۇش ئىقتىدارى بولۇپ، كىشىلەرنىڭ تۇرمۇشى ئۈچۈن ئۇزۇن مۇددەتلىك مالىيە يىرىك پىلانى تۈزۈپ بېرەلەيدۇ. جىسمانىي سۇغۇرتا مەھسۇلاتىنى تېخىمۇ ياخشى تونۇشىڭىزغا ۋە سېتىۋېلىشىڭىزغا ياردىمى بولۇش، شۇنىڭدەك قانۇنلۇق ھوقۇق-مەنپەئىتىڭىزنى قوغداش ئۈچۈن، جۇڭگو سۇغۇرتا نازارەتچىلىكى كومىتېتى سۇغۇرتا تالونىنى تولدۇرۇشتىن بۇرۇن، تۆۋەندىكى مەزمۇنلارنى ئەستايىدىل ئوقۇپ چىقىشىڭىزنى تەۋسىيە قىلىدۇ: 

1. سۇغۇرتا ئاپپاراتى ۋە ساتقۇچىلارنىڭ قانۇنلۇق سالاھىيىتىنى مۇئەييەنلەشتۈرۈڭ 

سۇغۇرتا كەسپىنى جۇڭگو سۇغۇرتا نازارەت قىلىپ باشقۇرۇش كومىتېتىنىڭ «سۇغۇرتا كەسپى ئىجازەتنامىسى» ياكى «سۇغۇرتا قوشۇمچە كەسىپ ۋاكالەتچىلىكى ئىجازەتنامىسى»نى ئالغان قانۇنلۇق ئاپپارات ياكى «سۇغۇرتا ۋاكالەتچىلىكى كەسىپكارلىرىنىڭ كەسىپ بېجىرىش گۇۋاھنامىسى» بولغان ساتقۇچىلار ئورنىغا بېرىپ بېجىرىڭ. ساتقۇچىلارنىڭ سېتىش سالاھىيىتىنى سۈرۈشتۈرمەكچى بولسىڭىز، ساتقۇچىلاردىن كونكرېت سۈرۈشتۈرۈش شەكلىنى ئېيتىپ بېرىشنى تەلەپ قىلسىڭىز ياكى سۇغۇرتا ۋاسىتىچىلىك نازارەتچىلىكى ئۇچۇر سىستېمىسى (تور ئادرېسى: http://iir.circ.gov.cn) غا چىقىپ سۈرۈشتۈرسىڭىز بولىدۇ. 

2. جىسمانىي سۇغۇرتا مەھسۇلاتىنى ئەمەلىي سۇغۇرتا ئېھتىياجىڭىز ۋە ھەق تاپشۇرۇش ئىقتىدارىڭىزغا قاراپ تاللاڭ 

كاپالەت سەۋىيىڭىز، ئىقتىسادىي كۈچىڭىز قاتارلىق ئەمەلىي ئەھۋالىڭىزغا قاراپ، ئېھتىياجىڭىزغا ماس كېلىدىغان سۇغۇرتا مەھسۇلاتىنى تاللاڭ. كۆپ ساندىكى جىسمانىي سۇغۇرتا مەھسۇلاتلىرىنىڭ مۇددىتى ئۇزۇنراق، سۇغۇرتا ھەققىنى مۇددەتكە بۆلۈپ تاپشۇرۇشقا توغرا كەلسە، سۇغۇرتا ھەققىنى ئۇزۇن مۇددەت تاپشۇرىدىغانغا يېتەرلىك ۋە مۇقىم ئىقتىسادىي كۈچىڭىزنىڭ بار-يوقلۇقىنى تولۇق ئويلىشىڭ، ھەقنى ۋاقتىدا تاپشۇرمىسىڭىز، ھوقۇق-مەنپەئىتىڭىزگە تەسىر يېتىشى مۇمكىن. سۇغۇرتا ھەققىنى بانكا ھېساباتى ئارقىلىق تاپشۇرۇش قاتارلىق نەق پۇل تاپشۇرۇش شەكلىدىن باشقا شەكىللەردە تاپشۇرۇشىڭىزنى تەۋسىيە قىلىمىز. 

3. سۇغۇرتا توختامى ماددىلىرىنىڭ مەزمۇنىنى تەپسىلىي بىلىۋېلىڭ
سۇغۇرتا ئېلانى، ئۇقتۇرۇشى، تەشۋىق رەسىمى قاتارلىق تەشۋىقات ماتېرىياللىرىنى سۇغۇرتا توختامى دەپ قارىماڭ، ساتقۇچىلاردىن مۇناسىۋەتلىك سۇغۇرتا ماددىلىرىنى بېرىشنى تەلەپ قىلىشىڭىز كېرەك. سۇغۇرتا ماددىلىرىنىڭ مەزمۇنىنى ئەستايىدىل ئوقۇپ چىقىڭ، سۇغۇرتا جاۋابكارلىقى، خالاس جاۋابكارلىق، سۇغۇرتىلاتقۇچى ۋە سۇغۇرتىلانغۇچىنىڭ ھوقۇق-مەجبۇرىيىتى، تۆلەم كەچۈرۈم سوممىسى ياكى تۆلەم كەچۈرۈم نىسبىتىنىڭ ھېسابلىنىشى، تۆلەم تەلەپ قىلىش رەسمىيىتى، سۇغۇرتىدىن چېكىنىشكە ئالاقىدار پۈتۈم، ھەقلەرنى تۇتۇپ قېلىش، سۇغۇرتا مۇددىتى قاتارلىق مەزمۇنلارغا نۇقتىلىق دىققەت قىلىڭ. ماددىلارنىڭ مەزمۇنىغا نىسبەتەن گۇمانىي سوئالىڭىز بولسا، ساتقۇچىلاردىن چۈشەندۈرۈپ قويۇشنى تەلەپ قىلسىڭىز بولىدۇ. 

4. «ئىككىلىنىش مەزگىلى»گە ئالاقىدار پۈتۈمنى بىلىۋېلىڭ 

ئادەتتە مۇددىتى بىر يىلدىن ئاشىدىغان جىسمانىي سۇغۇرتىدا ئىككىلىنىش مەزگىلى (سۇغۇرتىلاتقۇچى، سۇغۇرتىلانغۇچى سۇغۇرتا تالونىنى تاپشۇرۇۋالغان ھەمدە ئۇنىڭغا ئىمزا قويغان كۈندىن باشلاپ ئون كۈن ئىچىدە) گە ئالاقىدار پۈتۈم بولىدۇ. توختامدا ئايرىم بەلگىلەنگەنلىرىنى ھېسابقا ئالمىغاندا، ئىككىلىنىش مەزگىلى ئىچىدە سۇغۇرتا توختامىنى شەرتسىز بىكار قىلىۋەتسىڭىز بولىدۇ، لېكىن سۇغۇرتا تالونىنى قايتۇرۇپ بېرىشىڭىز كېرەك، سۇغۇرتا شىركىتى 10 يۈەندىن ئاشمىغان تەننەرخ ھەققىنى تۇتۇپ قالغاندىن باشقا، قالغان سۇغۇرتا ھەققىنىڭ ھەممىسىنى سىزگە قايتۇرۇپ بېرىشى ھەمدە بۇنىڭغا باشقا ھېچقانداق ھەق ئالماسلىقى كېرەك. 
5. «ئىككىلىنىش مەزگىلى»دىن كېيىن سۇغۇرتا توختامىنى بىكار قىلىشتا ئېھتىيات قىلىڭ 
سۇغۇرتا توختامىنى ئىككىلىنىش مەزگىلى ئۆتۈپ كەتكەندىن كېيىن بىكار قىلسىڭىز، سىزگە مەلۇم زىيىنى بولىدۇ. سۇغۇرتا شىركىتى توختامنى بىكار قىلىش ئۇقتۇرۇشىنى تاپشۇرۇۋالغان كۈندىن باشلاپ 30 كۈن ئىچىدە، توختامدا پۈتۈشكىنى بويىچە سۇغۇرتا تالونىدىكى نەق پۇل قىممىتىنى قايتۇرۇپ بېرىدۇ (نەق پۇل قىممىتى جەدۋىلى رەسمىي سۇغۇرتا توختامىغا قوشۇپ قويۇلغان، ئەگەر گۇمانىي سوئالىڭىز بولسا، سۇغۇرتا شىركىتىدىن چۈشەندۈرۈپ قويۇشنى تەلەپ قىلسىڭىز بولىدۇ). 

6. پايدا تەقسىملىنىدىغان سۇغۇرتا، مەبلەغ ئۇلانما سۇغۇرتا، ئۇنىۋېرسال سۇغۇرتا قاتارلىق جىسمانىي سۇغۇرتا يېڭى مەھسۇلاتلىرىنىڭ خەۋپ-خەتىرى ۋە ئالاھىدىلىكىنى تولۇق تونۇپ يېتىڭ

(1) پايدا تەقسىملىنىدىغان سۇغۇرتىنى سېتىۋالسىڭىز، تۆۋەندىكى ئىشلارغا دىققەت قىلىڭ: پايدا تەقسىملەش سەۋىيىسى ئاساسلىقى سۇغۇرتا شىركىتىنىڭ تىجارەت نەتىجىسىگە باغلىق بولىدۇ. ئەمەلىي تىجارەت نەتىجىسى بېكىتمە باھا پەرىزىدىن ياخشى بولسا، سۇغۇرتا شىركىتى قىسمەن پايدىنى سىزگە تەقسىملەپ بېرىدۇ. ئەگەر ئەمەلىي تىجارەت نەتىجىسى بېكىتمە باھا پەرىزىدىن ناچار بولسا، سۇغۇرتا شىركىتى پايدا تەقسىملەپ بەرمەسلىكى مۇمكىن. مەھسۇلات چۈشەندۈرمىسى ياكى سۇغۇرتا مەنپەئىتى مۆلچەرلىمە ھېسابلاش قەغىزىدىكى كەلگۈسى سۇغۇرتا توختامى مەنپەئىتى توغرىسىدىكى مۆلچەر شىركەتنىڭ ئىنچىكە ھېسابلاش ئاساسىدا قىلغان قىياسى، ئۇنى كەلگۈسىدىكى مۆلچەر دەپ چۈشىنىۋېلىشقا بولمايدۇ، پايدا تەقسىملەش مۇقىم بولمايدۇ. 

(2) مەبلەغ ئۇلانما سۇغۇرتىنى سېتىۋالسىڭىز، تۆۋەندىكى ئىشلارغا دىققەت قىلىڭ: مەبلەغ ئۇلانما سۇغۇرتىدىكى ھەق تۇتۇپ قېلىش ئەھۋالىنى، جۈملىدىن دەسلەپكى ھەق، سېتىۋېلىش-سېتىش باھا پەرقى، ئۆلۈپ كېتىش خەۋپ-خەتەر سۇغۇرتىسى ھەققى، سۇغۇرتا تالونى باشقۇرۇش ھەققى، مۈلۈك باشقۇرۇش ھەققى، رەسمىيەت ھەققى، سۇغۇرتىدىن چېكىنىش ھەققى قاتارلىقلارنى تەپسىلىي بىلىۋېلىشىڭىز كېرەك. ساتقۇچىلاردىن مەبلەغ ئۇلانما سۇغۇرتىنىڭ سچوت قىممىتىنى تەپسىلىي ھېسابلاش ئۇسۇلىنى چۈشەندۈرۈپ قويۇشنى تەلەپ قىلىشىڭىز كېرەك. مەبلەغ ئۇلانما سۇغۇرتىنىڭ مەبلەغ قايتما پايدىسى مۇقىم بولمايدۇ، مەبلەغ تەۋەككۈلىنى پۈتۈنلەي ئۆزىڭىز ئۈستىڭىزگە ئالىسىز. مەھسۇلات چۈشەندۈرمىسى ياكى سۇغۇرتا مەنپەئىتى مۆلچەرلىمە ھېسابلاش قەغىزىدىكى كەلگۈسى سۇغۇرتا توختامى مەنپەئىتى توغرىسىدىكى مۆلچەر شىركەتنىڭ ئىنچىكە ھېسابلاش ئاساسىدا قىلغان قىياسى، ئۇنى كەلگۈسىدىكى مۆلچەر دەپ چۈشىنىۋېلىشقا بولمايدۇ، مەبلەغ سالغاندا پايدا چىقىشىمۇ ياكى زىيان بولۇشىمۇ مۇمكىن. جانلىق ھەق تاپشۇرۇش شەكلىنى تاللىغاندا، ھەق تاپشۇرۇشنى توختاتسىڭىز كۆرۈلۈش ئېھتىمالى بولىدىغان خەۋپ-خەتەر ۋە پايدىسىز ئاقىۋەتنى ساتقۇچىلاردىن چۈشەندۈرۈپ قويۇشنى تەلەپ قىلىشىڭىز كېرەك. 

 (3) ئۇنىۋېرسال سۇغۇرتىنى سېتىۋالسىڭىز، تۆۋەندىكى ئىشلارغا دىققەت قىلىڭ: ئۇنىۋېرسال سۇغۇرتىدا ئادەتتە ئەڭ تۆۋەن كاپالەتلىك ئۆسۈم نىسبىتى توغرىسىدا پۈتۈم بولىدۇ، ئەڭ تۆۋەن كاپالەتلىك ئۆسۈم نىسبىتى مەبلەغ سچوتىدىكى مەبلەغكىلا قارىتىلىدۇ. ئۇنىۋېرسال سۇغۇرتىدىكى ھەق تۇتۇپ قېلىش ئەھۋالىنى، جۈملىدىن دەسلەپكى ھەق، سېتىۋېلىش-سېتىش باھا پەرقى، ئۆلۈپ كېتىش خەۋپ-خەتەر سۇغۇرتىسى ھەققى، سۇغۇرتا تالونى باشقۇرۇش ھەققى، رەسمىيەت ھەققى، سۇغۇرتىدىن چېكىنىش ھەققى قاتارلىقلارنى تەپسىلىي بىلىۋېلىشىڭىز كېرەك. ساتقۇچىلاردىن ئۇنىۋېرسال سۇغۇرتىنىڭ سچوت قىممىتىنى تەپسىلىي ھېسابلاش ئۇسۇلىنى چۈشەندۈرۈپ قويۇشنى تەلەپ قىلىشىڭىز كېرەك. ئۇنىۋېرسال سۇغۇرتىنىڭ مەبلەغ قايتما پايدىسى مۇقىم بولمايدۇ، قىسمەن مەبلەغ تەۋەككۈلىنى ئۆزىڭىز ئۈستىڭىزگە ئالىسىز. سۇغۇرتا شىركىتى ھەر ئايدا ئېلان قىلغان راسچوت ئۆسۈم نىسبىتى بىر ئايلىق مەبلەغ سېلىش ئەھۋالىغىلا ۋەكىللىك قىلىدۇ، ئۇنى پۈتۈن بىر يىللىق مۆلچەر دەپ چۈشىنىۋېلىشقا بولمايدۇ، راسچوت ئۆسۈم نىسبىتى مەبلەغ سچوتىدىكى مەبلەغكىلا قارىتىلىدۇ، بارلىق سۇغۇرتا ھەققىگە قارىتىلمايدۇ. مەھسۇلات چۈشەندۈرمىسى ياكى سۇغۇرتا مەنپەئىتى مۆلچەرلىمە ھېسابلاش قەغىزىدىكى كەلگۈسى سۇغۇرتا توختامى مەنپەئىتى توغرىسىدىكى مۆلچەر شىركەتنىڭ ئىنچىكە ھېسابلاش ئاساسىدا قىلغان قىياسى، ئەڭ تۆۋەن كاپالەتلىك ئۆسۈم نىسبىتىدىن يۇقىرى بولغان مەبلەغ مەنپەئىتى مۇقىم ئەمەس، ئۇنى كەلگۈسىدىكى مۆلچەر دەپ چۈشىنىۋېلىشقا بولمايدۇ. جانلىق ھەق تاپشۇرۇش شەكلىنى تاللىغاندا، ھەق تاپشۇرۇشنى توختاتسىڭىز كۆرۈلۈش ئېھتىمالى بولىدىغان خەۋپ-خەتەر ۋە پايدىسىز ئاقىۋەتنى ساتقۇچىلاردىن چۈشەندۈرۈپ قويۇشنى تەلەپ قىلىشىڭىز كېرەك. 

7. جىسمانىي سۇغۇرتىنىڭ يېڭى مەھسۇلاتلىرى بىلەن باشقا پۇل مۇئامىلە مەھسۇلاتلىرىنى توغرا تونۇڭ

پايدا تەقسىملىنىدىغان سۇغۇرتا، مەبلەغ ئۇلانما سۇغۇرتا، ئۇنىۋېرسال سۇغۇرتا قاتارلىق جىسمانىي سۇغۇرتىنىڭ يېڭى مەھسۇلاتلىرى ھەم سۇغۇرتا كاپالەت ئىقتىدارىغا، ھەم مەبلەغ سېلىش ئىقتىدارىغا ئىگە، ئوخشاش بولمىغان سۇغۇرتا مەھسۇلاتلىرىدا كاپالەت ئىقتىدارى ۋە مەبلەغ سېلىش ئىقتىدارىنىڭ تەكىتلىنىشى ئوخشاش بولمايدۇ، لېكىن ماھىيەتتە يەنىلا سۇغۇرتا مەھسۇلاتىغا كىرىدۇ، مەھسۇلات باشقۇرۇش سۇبيېكتى يەنىلا سۇغۇرتا شىركىتى بولىدۇ. جىسمانىي سۇغۇرتىنىڭ يېڭى مەسۇلاتلىرىنى بىر تەرەپلىمە ھالدا بانكا پۇل ئامانىتى، زايوم، فوند قاتارلىق پۇل مۇئامىلە مەھسۇلاتلىرى بىلەن سېلىشتۇرسىڭىز بولمايدۇ، ئۇنى بانكا پۇل ئامانىتىنىڭ ئورنىغا دەسسىتىۋالسىڭىز تېخىمۇ بولمايدۇ. 

8. ساغلاملىق سۇغۇرتىسى مەھسۇلاتىنى تاللىغاندا، مەھسۇلات خاراكتېرى ۋە ماددىلار، بەلگىلەنگەن دوختۇرخانىغا دائىر كونكرېت پۈتۈمگە دىققەت قىلىڭ

ساغلاملىق سۇغۇرتىسى مەھسۇلاتى بىر قەدەر كۈچلۈك تەۋەككۈل كاپالەت ئىقتىدارىغا ئىگە بولغان مەھسۇلات، ئۇ ھەم نورمىلىق بېرىم بېرىش خاراكتېرىگە، ھەم خىراجەت تولۇقلىما خاراكتېرىگە ئىگە. نورمىلىق بېرىم بېرىش خاراكتېرىدىكى ساغلاملىق سۇغۇرتىسىدا پۈتۈم بويىچە سۇغۇرتا پۇلى بېرىلىدۇ، بۇ سۇغۇرتىلانغۇچىنىڭ باشقا داۋالىنىش خىراجىتى تولۇقلىمىسى ئالغان-ئالمىغانلىقى بىلەن مۇناسىۋەتسىز؛ خىراجەت تولۇقلىما خاراكتېرىدىكى ساغلاملىق سۇغۇرتىسىدا، سۇغۇرتىلانغۇچىنىڭ باشقا يوللار بىلەن ئېرىشكەن داۋالىنىش خىراجىتى تولۇقلىمىسى سۇغۇرتا شىركىتى بېرىدىغان سۇغۇرتا پۇلىدىن ماس ھالدا تۇتۇپ قېلىنىدۇ. ماددىلاردا تۆلەم كەچۈرۈم سوممىسى ياكى تۆلەم نىسبىتى توغرىسىدىكى پۈتۈم ۋە كېسەللىكنى كۆزىتىش مەزگىلىگە دائىر پۈتۈم بار-يوقلۇقىغا دىققەت قىلىڭ. ئەگەر سۇغۇرتا شىركىتى كاپالەتلىك ئۇزارتىلما سۇغۇرتا ماددىسى بولمىغان ساغلاملىق سۇغۇرتىسى مەھسۇلاتىنى قوشۇمچە سۇغۇرتا شەكلىدە ساتسا، قوشۇمچە ساغلاملىق سۇغۇرتىسىنىڭ سۇغۇرتا مۇددىتى ئاساسىي سۇغۇرتىنىڭ سۇغۇرتا مۇددىتىدىن قىسقا بولماسلىقىغا دىققەت قىلىڭ. 

9. قۇرامىغا يەتمىگەن پەرزەنتلەرگە سۇغۇرتا مەھسۇلاتى تاللىغاندا، سۇغۇرتا سوممىسى مۇۋاپىق بولۇشى كېرەك 

قۇرامىغا يەتمىگەن پەرزەنتىڭىزگە سۇغۇرتا مەھسۇلاتى سېتىۋالماقچى بولسىڭىز، سۇغۇرتىلانغۇچى ئۆلۈپ كەتكەندە بېرىلىدىغان سۇغۇرتا پۇلىنىڭ يىغىندىسى جۇڭگو سۇغۇرتا نازارەتچىلىكى كومىتېتىنىڭ ئالاقىدار بەلگىلىمىسىگە ئۇيغۇن كېلىشى كېرەك. ئۇنىڭدىكى ئاساسلىق مەقسەت قۇرامىغا يەتمىگەنلەرنىڭ ھوقۇق-مەنپەئىتىنى قوغداپ، ئەخلاق خەۋپ-خەتىرىنىڭ ئالدىنى ئېلىش ئۈچۈندۇر؛ شۇنىڭ بىلەن بىرگە، پۈتۈن بىر ئائىلىگە نىسبەتەن، ئاتا-ئانا ئائىلىنىڭ ئاساسلىق ئىقتىسادىي مەنبەسى ۋە تۈۋرۈكى، ئاتا-ئانا سۇغۇرتىلانغۇچى ئۈچۈن سۇغۇرتا سېتىۋالسا، پۈتۈن بىر ئائىلىنى تېخىمۇ تولۇق بولغان سۇغۇرتا كاپالىتىگە ئىگە قىلالايدۇ. 

10. سۇغۇرتىلىتىش ماتېرىيالىنى ئەينەن تولدۇرۇڭ، مۇناسىۋەتلىك ئەھۋاللارنى ئەينەن ئېيتىڭ ھەمدە ئۆز قولىڭىز بىلەن ئىمزا قويۇڭ

دۆلىتىمىزنىڭ «سۇغۇرتا قانۇنى»دا سۇغۇرتىلاتقۇچىنىڭ ئەينەن ئېيتىش ھەرىكىتى توغرىسىدا ئېنىق بەلگىلىمە چىقىرىلغان. سۇغۇرتىلاتقاندا، تولدۇرغان سۇغۇرتىلىتىش تالونىڭىز چىن بولۇشى؛ ساتقۇچىلارنىڭ سۇغۇرتىلانغۇچى توغرىسىدا سورىغان سوئاللىرىغىمۇ ئەينەن جاۋاب بېرىشىڭىز كېرەك، بولمىسا، ئۆزىڭىزنىڭ ۋە سۇغۇرتىلانغۇچىنىڭ ھوقۇق-مەنپەئىتىگە تەسىر يېتىشى مۇمكىن. ھوقۇق-مەنپەئىتىڭىزگە ئۈنۈملۈك كاپالەتلىك قىلىش ئۈچۈن، سۇغۇرتىلىتىش كۆرسەتمىسى، سۇغۇرتىلىتىش تالونى قاتارلىق مۇناسىۋەتلىك ھۆججەتلەرگە ئۆز قولىڭىز بىلەن ئىمزا قويۇڭ. 
11. سۇغۇرتا شىركىتىنىڭ خېرىدارلاردىن قايتا ئەھۋال ئۇقۇش خىزمىتىنى ياخشى ئىشلىشىگە ماسلىشىڭ 

سۇغۇرتا شىركەتلىرى خېرىدارلاردىن قايتا ئەھۋال ئۇقۇش خىزمىتىنى ئىشلەيدۇ، بۇ ئادەتتە تېلېفون، خەت-ئالاقە ۋە ئالدىغا بېرىپ ئەھۋال ئۇقۇش شەكىللىرىدە ئىشلىنىدۇ. ھوقۇق-مەنپەئىتىڭىزگە ھەقىقىي كاپالەتلىك قىلىش ئۈچۈن، قايتا ئەھۋال ئۇقۇشۇش سوئاللىرىغا ئەينەن جاۋاب بېرىشىڭىز كېرەك، ئېنىق بولمىغان جايلار بولسا دەرھال سورىسىڭىز، سۇغۇرتا شىركىتىدىن تەپسىلىي چۈشەندۈرۈپ قويۇشنى تەلەپ قىلسىڭىز بولىدۇ. سۇغۇرتا شىركىتىنىڭ ئەھۋالىڭىزنى ۋاقتىدا قايتا ئۇقۇشىغا ئاسان بولسۇن ئۈچۈن، سۇغۇرتىلاتقاندا، ئائىلە ئادرېسىڭىز، پوچتا نومۇرىڭىز، دائىملىق ئالاقىلىشىش تېلېفونىڭىز قاتارلىق شەخسىي ئۇچۇرلىرىڭىزنى توغرا، تولۇق تولدۇرۇڭ. 

12. قانۇنلۇق ھوقۇق-مەنپەئىتىڭىزنى قوغداشقا دىققەت قىلىڭ 

سۇغۇرتا سېتىش جەريانىدا ساتقۇچىلارنىڭ ئازدۇرۇپ سېتىش قىلمىشىنى بايقىسىڭىز ياكى ھوقۇق-مەنپەئىتىڭىزنى چېقىلىندى دەپ قارىسىڭىز، يازما دەلىل-ئىسپات ياكى باشقا دەلىل-ئىسپاتلارنى ئوبدان ساقلاپ قويۇپ، سۇغۇرتا شىركىتىگە ئىنكاس قىلسىڭىز بولىدۇ (شىركەتنىڭ ئەرز قىلىش تېلېفونى ئارقىلىق)؛ شۇ جايدىكى سۇغۇرتا نازارەتچىلىكى ئىدارىسى (ياكى سۇغۇرتا ساھەسى جەمئىيىتى)غا ئەرز قىلسىڭىزمۇ بولىدۇ (شۇ جايدىكى سۇغۇرتا نازارەتچىلىكى ئىدارىسى ياكى سۇغۇرتا ساھەسى جەمئىيىتىنىڭ ئەرز قىلىش تېلېفونى ئارقىلىق)؛ زۆرۈر تاپقاندا، توختامدا پۈتۈشكەن بويىچە، كېسىم قىلىشنى ئىلتىماس قىلسىڭىز ياكى سوت مەھكىمىسىگە دەۋا قىلسىڭىزمۇ بولىدۇ. 

